
T
oe Jan en Marius 
Eksteen van Hatari-
Dormers buite Jagers-
fontein einde 2021 ’n 

rekordprys vir die ram Oorlog 
op die nasionale Dormer-vei-
ling betaal het, het dié twee 
boere en sakemanne al vir vyf 
jaar van Suid-Afrika se topteel-
materiaal in hul eie stoetery 
begin saamsnoer. Bloedlyne 
van die land se bekendste 
stoeterye in die Hatari-stoe-
tery sluit onder meer in: Tjaart 
en Steyn Steenekamp se Twee 
Broers van Barkly-Oos, Nova 
Barletta van Lodie en Chriselle 
van Reenen van Clocolan, en 
Dirkie van Zyl van Droërivier 
by Richmond.

Die Eksteens het Suid-Afrika 
se beste Dormers op die nasio
nale veilings gaan uitsoek, 
want Marius glo dis die toon-

venster van die ras. In 2022 het 
hulle op die nasionale veiling 
’n Suid-Afrikaanse rekord-
prys van R350 000 vir ’n Dor-
mer-ooi betaal. 

“Die regte ooie is die grond-
slag van enige stoetboerdery. 
Met dié grondslag kan jy vir ’n 
ram soos Oorlog R350 000 be-
taal, want jy weet die nageslag 
sal sy volle glorie wys.”

Dit was juis hul doelwit om 
hul stoetery so gou moontlik 
met die bestes in Suid-Afrika te 
laat saampraat. “My plan was 
om topbloedlyne te selekteer 
en te kombineer. Daarna wou 
ek die genetiese voordeel vin-
nig vermeerder op ons manier 
sodat ek met die beste van die 
bestes kan boer.”

Die merkwaardige resultate 
wat Marius se plan behaal het, 
kan op 16 September op Hatari 

se tweede produksieveiling 
gesien word. Hy beklemtoon 
dat daar nie net diere vir ’n nis-
mark gaan wees nie. Hy wil in 
stoet- én kommersiële boere se 
behoeftes voorsien. 

Danksy die Eksteens se be-
legging in Suid-Afrika se top-
teelmateriaal sal kopers die 
beste beskikbare diere vir hul 
doeleindes hier kry. 

“Die aanbod gaan bestaan 
uit die vroulike diere van die 
stoetramme wat ek die afge-
lope tyd ingekoop het. Daar 
gaan dogters van Oorlog ook 
wees wat weer dragtig is van ’n 
nuwe ram, Tyson, wat ek op die 
Royalskou gekoop het.”

Oor die Dormerras se eien
skappe kan Marius nie uitge-
praat raak nie. “Dit is een van 
die beste vleisskaaprasse. Sy 
vrugbaarheid is ongekend, sy 
ooie is voortreflike moeders, 
die lammers is nie pieperig nie – 
dis nie ’n ras waarmee jy sukkel 
om te boer nie.” Hy is ook baie 
trots op sy gemiddelde beset-

tingsyfer van 98% en gemiddel-
de lamsyfer van 150% tot 160%.

Hatari teel vir bouvorm, 
vrugbaarheid, moedereien
skappe en groei. 

“Ons doelwit is om ’n ge-
harde ram te bied wie se lam-
mers so vinnig en doeltreffend 
moontlik op speengewig en 
slaggewig kan kom.”

Danksy die jongste presisie
tegnologie vir die rekordhou-
ding van stoetdiere het die 
Eksteens ’n magdom data tot 
hul beskikking om die bes-
te van die bestes uit te soek. 
Groeitoetse word deurlopend 
gedoen, terwyl die voordeel 
van embriospoeling ook benut 
word om die waarde van die 
topooie te ontsluit. 

Marius is optimisties oor 
die toekoms van die Dormer. 
“Daar is die afgelope paar jaar 
’n groot oplewing in die pryse 
en dit is vir my en Jan  ’n groot 
voorreg om met die ras vereen-
selwig te word.”

Hatari se produksieveiling 
word op 16 September om 
11:00 op die plaas Middel
water buite Bloemfontein ge-
hou.

Topteelmateriaal  
op Hatari-veiling 
Van die beste teelmateriaal in Suid-Afrika wat vir 
elke teler se behoeftes geskik is, is beskikbaar op 
Hatari-Dormers se tweede produksieveiling.

Top-teelmateriaal. Nageslag 
van hierdie ram, Oorlog, is te 
koop op die tweede produksie­
veiling van die Hatari-Dormer-
stoetery. FOTO: VERSKAF

